
UMUMIY O‘RTA TALIM
MAKTABLARIDA TA'LIM
SIFATINI BOSHQARISHDA
SUN'IY INTELLEKT
TEXNOLOGIYALARIDAN
FOYDALANISHNING
PEDAGOGIK IMKONIYATLARI

Sodiqov Rafikjon Turobjon o‘g'li
A. Avloniy nomidagi pedagogik mahorat milliy instituti
rahbar kadrlarning bilim darajasi va kasbiy mahoratini baholash
markazi direktori, pedagogika fanlari bo‘yicha falsafa doktori (PhD)
ORCID: 0009-0006-2354-1645

Annotatsiya: Maqolada umumiy o'rta ta’lim maktablarida ta’lim sifatini boshgarishda sun’iy intellekt texnologiyalaridan
foydalanishning pedagogik imkoniyatlari tahlil gilingan. Sun’iy intellektning ta’lim sifatini monitoring qgilish, ma’lumotlarni
tahlil etish, o‘quv natijalarini prognozlash, individual ta’lim ehtiyojlarini aniglash va boshqaruv qarorlarini qo‘llab-quvvat-
lashdagi imkoniyatlari yoritilgan. Shuningdek, umumiy ofrta ta’lim maktablarida ta’lim sifatini oshirish jarayonida sun’iy
intellektdan samarali foydalanishda tizimli, faoliyatli, kompetensiyaviy va shaxsga yo‘naltirilgan yondashuvlarning ahami-
yati asoslangan. Tadgigot natijalari sun’iy intellekt texnologiyalarini pedagogik va etik tamoyillar asosida qo‘llash ta’lim
sifatini boshqgarish samaradorligini oshirishga xizmat qilishini ko‘rsatdi.

sun’iy intellekt, ta’lim sifati, ta’lim sifatini boshqgarish, umumiy o‘rta ta’lim, ragamli texnologiyalar, pedagogik
yondashuv.

Abstract: The article analyzes the pedagogical potential of using artificial intelligence technologies in managing the
quality of education in general secondary schools. It highlights the capabilities of artificial intelligence in monitoring educa-
tion quality, analyzing data, forecasting learning outcomes, identifying individual educational needs, and supporting man-
agement decision-making. The study also substantiates the importance of systemic, activity-based, competency-based,
and learner-centered approaches to the effective use of artificial intelligence in improving the quality of education in
general secondary schools. The findings demonstrate that the application of artificial intelligence technologies based on
pedagogical and ethical principles contributes to improving the effectiveness of education quality management.

artificial intelligence, education quality, education quality management, general secondary education, digital
technologies, pedagogical approach.

AHHOTaumsa: B crtatbe npoaHanMsMpoBaHbl NegarormYeckne BO3MOXHOCTM MCMOMb30BaHWUS TEXHOMNOMMN NCKYyCCTBEH-
HOro nHTennekTa B ynpasjiieH1Un Ka4eCTtBoOM 06pa3OBaHVI9| B 06u.|,eo6pasoBaTeanb|x wkonax. OcBelLeHbl BO3MOXXHOCTU
MCKYCCTBEHHOIo MHTENNEeKTa B MOHUTOPUHIE Ka4ecTBa 06pa3OBaHVIF|, aHannae aHHbIX, NPOrHO3MPOBaHNN PE3YIbTaToB
06y‘-IeHWr'|, BbiABNEeHUN NHOAUBUAYaAIbHbIX 06pasoBaTer|be|x I'IOTpeGHOCTeVI n nogaepikKke ynpasneH4YeCKnx peLleHni.
Takke 000CHOBaHa 3HA4YMMOCTb CUCTEMHOrO, AEATENbHOCTHOIO, KOMMETEHTHOCTHOIO M JIMYHOCTHO OPUEeHTUPOBAHHOIO
nogxoaos K Sq)(beKTVIBHOMy MCNosib30BaHNKO NCKYCCTBEHHOIO UHTENNEKTa B npouecce NoBbilLIEeHNUA KadecTBa 06pa30-
BaHUA B O6LU,eO6pa3OBaTeJ'IbeIX LLIKOnax. Pe3yﬂbTaTbl ncenegoBaHns nokasanu, YTo NPMMEHEHUE TEXHONOrMN NCKyC-
CTBEHHOro MHTEesiekTa Ha OCHOBE negarorm4eckmnx U aTM4eCknx npmHUnNnoB CI'IOCO6CTBy9T NOBbILLEHNIO 3PPEKTUBHOCTH
ynpasneHuna Ka4eCTtsoM 06pa3OBaHWr'|.

WCKYCCTBEHHBIN MHTENNEKT, Ka4ecTBO 06pa3oBaHusi, ynpasneHme kayecTBom obpasoBaHus, obLiee
cpenHee obpasoBaHue, LMPOBbIE TEXHOMNOMMMW, NEAarorMyeckmin Noaxoa.

Jahon migyosida ta’lim tizimini raqamli transformatsiya qilish, sun’iy intellekt (Artificial Intelligence — Al)
texnologiyalarini ta’lim jarayoniga hamda ta’limni boshqarish tizimiga integratsiyalash zamonaviy pedagogik
tadqgigotlarning ustuvor yo‘nalishlaridan biriga aylandi. UNESCO, OECD, Yevropa Komissiyasi va boshqga
nufuzli xalqaro tashkilotlar tomonidan ta’lim sifatini oshirish, boshqaruv garorlarini ilmiy asoslash hamda ta’lim

jarayonini shaxsga yo‘naltiriigan tarzda tashkil etishda sun’iy intellekt imkoniyatlaridan samarali foydalanish
bo‘yicha qator strategik hujjatlar va tavsiyalar ishlab chiqilgan.

Bugungi kunda AQSH, Buyuk Britaniya, Singapur, Janubiy Koreya, Xitoy va Finlyandiya kabi rivojlangan
davlatlarda sun’iy intellekt asosida o‘quv jarayonini monitoring qgilish, ta’lim natijalarini prognozlash, boshgaruv
garorlarini go‘llab-quvvatlash hamda ta’lim sifatini baholashning ragamli mexanizmlarini joriy etish bo‘yicha
keng ko‘lamli ilmiy-amaliy ishlar amalga oshirilmoqgda. Ta’lim tizimida sun’iy intellekt texnologiyalarining qo‘lla-
nilishi nafaqat o‘quv jarayonini individuallashtirish va adaptiv ta’limni tashkil etish, balki ta’lim muassasalarini
samarali boshgarishning yangi imkoniyatlarini ham yaratmoqda.

Xususan, katta hajmdagi ma’lumotlarni (Big Data) tezkor tahlil gilish, ta’lim sifati indikatorlarini avtomatik
monitoring qilish, pedagogik faoliyat samaradorligini baholash, o‘quvchilarning o‘zlashtirish dinamikasini prog-
nozlash hamda ma’lumotlarga asoslangan (data-driven) boshqgaruv qarorlarini gabul gilishda sun’iy intellektning
ahamiyati tobora ortib bormoqgda. Natijada ta’lim sifatini boshqgarish jarayoni subyektiv baholashdan obyektiv,
aniq va tezkor tahlilga asoslangan boshgaruv modeliga o‘tmogda. Mamlakatimizda ham ta’lim tizimini raqam-
lashtirish, ta’lim sifatini boshgarishning zamonaviy mexanizmlarini joriy etish hamda sun’iy intellekt texnologi-
yalaridan foydalanish bo'yicha izchil islohotlar amalga oshiriimoqda. Maktab ta’limi tizimini rivojlantirishga oid
me’yoriy-huquqiy hujjatlarda ta’limni boshgarish jarayonlarini ragamlashtirish, elektron monitoring tizimlarini
rivojlantirish, ma’lumotlar bazalarini integratsiyalash hamda zamonaviy axborot texnologiyalarini boshqgaruv
faoliyatiga keng joriy etish ustuvor vazifalar sifatida belgilangan. Bu esa umumiy o‘rta ta’lim maktablarida bosh-
garuv faoliyatini takomillashtirish, rahbarlarning ragamli kompetentligini rivojlantirish va ta’lim sifatini boshqa-
rishda innovatsion yondashuvlarni qo‘llash zaruratini yanada kuchaytirmoqda.

Shu bilan birga, mavjud ilmiy tadqigotlar tahlili shuni ko‘rsatadiki, sun’iy intellekt texnologiyalaridan foyda-
lanish asosan o‘quvchilarning o‘quv faoliyatini tashkil etish, adaptiv ta’lim, avtomatik baholash hamda ragamli
ta’lim resurslarini yaratish masalalariga qaratilgan. Biroqg umumiy orta ta’lim maktablarida ta’lim sifatini bosh-
garish nugtayi nazaridan sun’iy intellektning pedagogik imkoniyatlari, uning boshqaruv samaradorligiga ta’siri,
rahbarlik faoliyatida go‘llash mexanizmlari va ma’lumotlarga asoslangan boshqaruv garorlarini gabul gilishdagi
o‘rni yetarli darajada kompleks o‘rganilmagan. Mazkur holat ushbu yo‘nalishda ilmiy izlanishlarni chuqurlashti-
rishni, sun’iy intellektning pedagogik va boshgaruv salohiyatini ilmiy asoslashni tagozo etadi.

Sun’iy intellekt (Sl) texnologiyalarining jadal rivojlanishi hamda ularning ta’lim tizimiga keng joriy etilishi
XXI asr ta’'lim paradigmasining muhim yo‘nalishlaridan biriga aylandi. Aynigsa, COVID-19 pandemiyasidan
so‘ng ta’limni raqamlashtirish jarayonlari jadallashib, ta’lim jarayonini boshqgarishda intellektual tizimlardan
foydalanish imkoniyatlari sezilarli darajada kengaydi. Xalgaro tahlillarga ko‘ra, ta’'lim sohasida sun’iy intellekt
texnologiyalari bozori bargaror o'sib bormogda va u ta’lim sifatini boshgarishning samarali vositalaridan biri
sifatida e’tirof etilmoqgda 2.

limiy tadgiqotlar tahlili shuni ko‘rsatadiki, sun’iy intellekt ta’lim jarayonini individuallashtirish, ma’'muriy
boshqgaruvni optimallashtirish, ta’lim natijalarini tahlil qgilish va boshqgaruv qarorlarini gabul qilish samarador-
ligini oshirishda muhim pedagogik imkoniyatlarga ega. Shu bilan birga, olimlar sun’iy intellektni joriy etishda
texnologik samaradorlik bilan bir qatorda ta’limning insonparvarlik tamoyillarini saqglab qolish zarurligini ham
alohida ta’kidlaydilar -8,

So‘nggi yillarda mazkur yo‘nalish bo‘yicha ilmiy tadgiqotlar sonining keskin ortishi pedagogika, axborot
texnologiyalari va ta’'lim menejmenti fanlari kesishgan nugtada yangi ilmiy yo‘nalish shakllanayotganini ko‘rsat-
moqda. Bu esa umumiy o‘rta ta’lim maktablarida ta’lim sifatini boshgarishda sun’iy intellekt texnologiyalarining
pedagogik imkoniyatlarini chuqur o‘rganish zarurligini belgilaydi.

Umuman olganda, ragamli texnologiyalar asosida ta’lim sifatini boshgarish zamonaviy ta’'lim tizimining
ajralmas va strategik ahamiyatga ega bo‘lgan komponenti sifatida namoyon bo‘ladi. Mazkur jarayon nafagat
boshqaruv faoliyatining samaradorligini oshirish, balki ta’lim tizimini sifat jihatidan yangi rivojlanish bosqichiga
olib chigishga xizmat qgiladi. Ragamli texnologiyalar yordamida boshqaruv jarayonlari tizimlashtiriladi, ortigcha
vaqt va resurs sarflari gisqartiriladi hamda garor qabul qilish mexanizmlari optimallashtiriladi. Natijada bosh-
garuv faoliyati aniq, tezkor va ilmiy asoslangan shaklga ega bo‘ladi "\,

Mazkur tadqigotning metodologik asosini umumiy o‘rta ta’lim maktablarida ta’lim sifatini boshgarish jara-
yonini takomillashtirishga qaratilgan tizimli-faoliyatli, kompetensiyaviy, shaxsga yo‘naltiriigan yondashuvlar
tashkil etadi. Tadgiqotda sun’iy intellekt texnologiyalarining ta’lim sifatini boshqarishdagi pedagogik imkoniyat-
larini aniglash, ularning boshqaruv jarayonlariga ta’sirini baholash hamda samarali foydalanishning pedagogik

shart-sharoitlarini asoslashga alohida e’tibor garatildi. Tizimli yondashuv ta’lim sifatini boshqarishni magsad,
monitoring, diagnostika, tahlil, rejalashtirish, boshqaruv qarorlarini gabul qgilish va natijalarni baholashdan
iborat yaxlit tizim sifatida o‘rganish imkonini berdi. Shu asosda sun’iy intellekt texnologiyalarining mazkur
komponentlar o‘rtasidagi o‘zaro alogadorlikni ta’minlashdagi imkoniyatlari tahlil qilindi. Tizimli yondashuv ijti-
moiy-madaniy tayyorgarlik tizimini rivojlantirish va uning samarali faoliyatini ta’minlaydigan zaruriy tashkiliy-
mazmunli shart-sharoitlarning mavjudligini ta’minlovchi yondashuv sifatida tadgigot ishimizda muhim ahamiyat
kasb etadi.

N.A. Muslimovning tadqigotlarida tizimli yondashuv quyidagicha tavsiflanadi: “Tizimli yondashuv — ilmiy
bilish hamda ijtimoiy amaliyot metodologiyasining yo‘nalishi bo‘lib, uning asosida obyektlarni tizim sifatida gabul
qgilinishi yotadi. Tizimli yondashuv tadgiqotchining obyekt yaxlitligini ochib berishga, uning aloqalari turli tiplarini
aniglashga hamda ularni yagona nazariy ko'rinishga keltirishga yo‘naltiradi” 1.

Ta’lim sohasida global o‘zgarishlar, ragamli transformatsiya, sun’iy intellekt va axborot texnologiyalarining
keng joriy etilishi o‘quvchilardan tizimli fikrlash ko‘nikmalarini talab etmoqda. Tizimli fikrlash — bu vogea va
jarayonlarni izchil, bog'liglikda, sabab-natija zanjiri asosida tahlil qilish qobiliyatidir. Ushbu ko‘nikma insonni
turli fanlar o‘rtasidagi o‘zaro alogalarni ko‘ra bilishga, muammoga kompleks yondashishga, shuningdek, sama-
rali qarorlar qabul gilishga o‘rgatadi. Shu sababili tizimli fikrlashni rivojlantirish bugungi ta’lim jarayonining eng
muhim magsadlaridan biri sifatida e’tirof etiimogda ..

Tizimli fikrlash ta’lim jarayonidagi hodisa va muammolarni o‘zaro bog‘liq elementlardan tashkil topgan
yaxlit tizim sifatida ko‘rib chigish, ular o‘rtasidagi sabab-natija alogalarini aniglash hamda muammolarning uzoq
muddatli ogibatlarini oldindan baholash imkonini beradi. P. Senge, J. Sterman va D. Meadows tadqiqotlarida
tizimli fikrlash bargaror rivojlanish, murakkab tizimlarni tushunish va samarali boshgaruv qarorlarini gabul gilish-
ning muhim vositasi sifatida talgin etilgan U'l. Faoliyatli yondashuv sun’iy intellekt texnologiyalaridan foydala-
nishni ta’lim sifatini boshgarishning amaliy jarayonlari bilan bog‘liq holda o‘rganishni nazarda tutdi.

Xususan, monitoring, diagnostika, tahlil, rejalashtirish, garor gabul qgilish va natijalarni baholash faoliyat-
larida sun’iy intellektdan foydalanish imkoniyatlari tahlil qilindi. I.A. Zimnyaya kompetentlikni shaxsning bilimga
asoslangan, intellektual hamda ijtimoiy-kasbiy jihatdan muhim va shakllanib boruvchi sifatlari majmui sifatida
talqgin etadi®.

N. Xomskiy esa kompetentlikni muayyan faoliyatni amalga oshirishga imkon beruvchi goidalar tizimi va
strukturani bilish bilan bog‘laydi ['%. Mazkur yondashuvlardan kelib chigib, kompetentlikni fagat bilim, ko‘nikma
va malakalar yig‘indisi sifatida emas, balki ularni amaliy faoliyatda samarali qo‘llashni ta’minlovchi shaxsiy va
kasbiy sifatlar tizimi sifatida garash magsadga muvofiq.

Shu jihatdan kompetensiyaviy yondashuv maktab rahbarlari va pedagoglarning sun’iy intellekt texnologi-
yalaridan samarali foydalanishga tayyorgarligini baholashga yonaltirildi. Bunda ularning ragamli, axborot-tah-
liliy va texnologik kompetensiyalari ta’lim sifatini boshqarish samaradorligining muhim omillari sifatida qaraldi.
Shaxsga yo‘naltirilgan yondashuv ta’lim sifatini boshgarishda o‘quvchilarning individual ta’lim ehtiyojlari, imkoni-
yatlari va o‘zlashtirish xususiyatlarini hisobga olishga asoslandi®®. Sun’iy intellektning individual ta’lim natijala-
rini tahlil qilish va ta’lim jarayonini differensiallashtirish imkoniyatlari ushbu yondashuv doirasida korib chiqildi.

Tadqiqot natijalari umumiy o'rta ta’lim maktablarida ta’lim sifatini boshqarishda sun’iy intellekt texnologi-
yalaridan foydalanish ta’lim jarayonini monitoring qilish, diagnostika, tahlil, prognozlash va boshqaruv garorla-
rini gabul qilish samaradorligini oshirish imkonini berishini ko‘rsatdi. Sun’iy intellekt yordamida o‘quvchilarning
o'zlashtirish ko‘rsatkichlari, davomat, fanlar kesimidagi natijalar va boshqa ta’lim indikatorlarini tezkor tahlil
gilish hamda mavjud muammolarni erta aniglash mumkin. Tahlil jarayonida sun’iy intellektning ta’lim sifatini
boshqgarishdagi pedagogik imkoniyatlari monitoring, diagnostika, ma’lumotlarni tahlil qgilish, prognozlash, indi-
viduallashtirish va boshgaruv garorlarini qo‘llab-quvvatlash kabi yo‘nalishlarda namoyon bo‘lishi aniglandi.
Aynigsa, katta hajmdagi ma’lumotlarni qayta ishlash va ular asosida ta’lim natijalaridagi o‘zgarishlarni aniglash
maktab rahbariyati uchun tezkor va asoslangan qarorlar gabul gilish imkoniyatini kengaytiradi.

Tizimli yondashuv asosida sun’iy intellektning ta’lim sifatini boshqarishdagi faoliyati ma’lumotlarni yig‘ish
— monitoring — tahlil — prognozlash — qgaror gabul gilish — natijalarni baholash ketma-ketligida amalga oshi-
rilishi magsadga muvofigligi aniglandi. Bu jarayonda sun’iy intellekt rahbar yoki pedagogning o‘rnini bosmaydi,
balki ularning kasbiy faoliyatini tahliliy ma’lumotlar bilan qo‘llab-quvvatlaydi.

Shuningdek, kompetensiyaviy yondashuv nuqtayi nazaridan sun’iy intellektdan samarali foydalanish
maktab rahbarlari va pedagoglarning ragamli, axborot-tahliliy va Al kompetensiyalariga bevosita bog'ligligi
aniglandi. Shaxsga yo‘naltiriigan yondashuv esa o‘quvchilarning individual ta’lim ehtiyojlarini aniglash va ularga
mos pedagogik yordamni tashkil etishda sun’iy intellekt imkoniyatlaridan foydalanish zarurligini ko‘rsatdi.

Umuman, tadqigot natijalari sun’iy intellekt texnologiyalaridan pedagogik magsadga muvofiq, tizimli va
mas’uliyatli foydalanish umumiy o‘rta ta’lim maktablarida ta’lim sifatini boshqarish samaradorligini oshirishning
istigbolli yo‘nalishi ekanligini ko‘rsatdi.

Xulosa qilib aytganda, tadqiqot natijalari sun’iy intellekt texnologiyalaridan foydalanish umumiy o‘rta ta’lim
maktablarida ta’lim sifatini monitoring qilish, tahlil etish, prognozlash va boshqaruv garorlarini asoslash sama-
radorligini oshirishini ko‘rsatdi. Sun’iy intellekt ta’lim sifatini boshgarishda inson faoliyatini almashtiruvchi emas,
balki pedagog va rahbarlarning kasbiy faoliyatini qo‘llab-quvvatlovchi vosita sifatida qo‘llanishi magsadga
muvofiq.

Shu asosda maktab rahbarlari va pedagoglarning Al va ragamli kompetensiyalarini rivojlantirish; ta’lim sifa-
tini monitoring gilishda sun’iy intellekt vositalaridan foydalanish; ma’lumotlarga asoslangan boshqgaruv tizimini
rivojlantirish; o‘quvchilarning individual ta’lim ehtiyojlarini aniglashda Al imkoniyatlaridan foydalanish; sun’iy
intellektdan foydalanishda ma’lumotlar xavfsizligi va pedagogik-etik tamoyillarni ta’minlash muhim ahamiyat
kasb etadi.

